
   
 

26. september 2022 

 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 
apeqquteqaateqarpunga: 
 
Naalakkersuisunut apeqquteqaatit: 

 

1. Ukiumut katillugit qanoq annertutigisumik nunalerinermik inuussutissarsiortut toqqaannartumik 

tapiissutisisarpat ikiorserneqarlutillu? 

 

2. Tamakiisumik nunalerinermik inuussutissarsiortut toqqaannanngikkaluamik katillugit 

tapiissutisisimappat ikiorserneqarsimallutillu? (Soorlu uani eqqarsaatigaara Neqi A/S allallu 

pisortanit tapiissuteqarfigineqarsimasut) 

 

3. Nunatsinni savap ataatsip tunisassiarinera qanoq akeqarpa aningaasartuutit tamaasa, tapiissutit 

ikiorsiissutillu ilanngukkaanni? 

a. Nunatsinni taanna sava pisiniarfinni qanoq akeqartinneqarpa? 

b. Avammut tuniniarnerani qanoq akeqartinneqarpa? 

 

4. Nunatsinni naatsiianik/kartoffelinik kiilumut tunisassiorneq qanoq akeqarpa, aningaasartuutit 

tamaasa, tapiissutit ikiorsiissutillu ilanngukkaanni? 

a. Nunatsinni naatsiiat/kartoffilit kiilu pisiniarfinni qanoq akeqartinneqarpa? 

b. Avammut tuniniarneranni qanoq akeqartinneqarpa? 

 

5. Nunalerinermik inuussutissarsiorneq ukiumut katillugit avammut tuniniaanermut qanoq 

annertutigisumik isertitsissutaasarpa? (Akissummi skemanngorlugu ukiuni qulini kingullerni 

qanoq isikkoqarnera perusunneqarpoq aammalu ajornanngippat nioqqutissianut 

immikkoortiterlugu) 

 

6. Nalakkersuisut eqqartorneqartumut allanik soqutiginaatilinnik paasissutissiisinnaava? 

(Inatsisartunut ilaasortaq Jens-Frederik Nielsen, Demokraatit) 

 

Tunngavilersuut 

Nunarsuarmi nunaqangilaq, inuussutissanik pilersortuusunik. Nunat tamarmik annerusumik 

minnerusumilluunniit inuussutissat avataaniit tikisittarpaat. Nunatsinni annertuumik kissaataavoq, 

inuussutissanik imminut pilersornerulernissarput. Tamanna Demokraatinit tapersersorparput, 

 

Tassungali atatillugu pingaartuuvoq, eqqarsarluarnissarput. Iluaqutaanngilarmi, ikiorsiiginnartarutta soorlu 

assersuutigalugit annertuumik nunalerinermut inuutissarsiornermut, kingunerissammagumi, 

aningaasassaqannginnissarput allanut pingaarutilinnut soorlu peqqissutsimut, meeqqat atuarfianut 

isumaginninnermullu. 



   
 

 

Tamanna tunngavigalugu ukuninnga apeqquteqaateqarninni tamakkerlugu takorusukkakku, qassit 

ikiorsiissutit tapiissutillu nunatsinni nunalerinermut inuussutissarsiornermut atorneqartarnersut, 

ersarissunik tunngavissaqarluta oqallinniassagatta. 

 

Apeqquteqaatima ullut suliffiusut qulit iluanni akineqarnissaat qilanaaraara. 

 


